Ko`p oraliq statik aniq balkalar  qozg`almas yuklar ta’siriga hisoblash tartibi.

Reja:
1. Umumiy tushunchalar. 

2. Ko‘p oraliqli statik aniq balkalar uchun kavatlararo sxemalarini chizish.

3. Ko‘p oraliqli balkalar uchun eguvchi moment va ko‘ndalang kuchlar epyuralarini hisoblash.

Tayanch iboralar: ko’p oraliqli statik aniq balkalar, ko’p oraliqli statik aniq balkalarning afzallliklari va kamchiliklari, ko’p oraliqli statik aniq balkalar uchun qavatlarora sxemalarini qurish, ko’p oraliqli statik aniq balkalarni qo’zg’almas yuklar ta’siriga hisoblash.
Umumiy tushunchalar.
Bir necha oddiy balkalarni o’zaro sharnirlar yordamida biriktirishdan hosil qilingan geometrik o’zgarmas statik aniq sistemalarga ko’p oraliqli statik aniq balkalar deyiladi.

Ko’p oraliqli statik aniq balkalarni hisoblash nazariyasi 1871 yilda rossiyalik muhandis G.Semikolenov tomonidan tavsiya qilingan. Ko’p oraliqli sharnirli balka statik aniq sistema deb hisoblanadi, Chunki muvozanat tenglamalaridan tashqari unda qancha oraliq sharnirlar bo’lsa, Shuncha qo’shimcha tenglamalar tuzish mumkin. Shu sababli ko’p oraliqli statik aniq balkalarga ko’p oraliqli sharnirli balkalar yoki ko’p oraliqli balkalar xam deyiladi.

Qurilishda ko’p oraliqli balkalar yaxlit balkalarga o’xshab ko’priksozlikda, inshootlarni yopishda ishlatiladi. YAxlit balkalar statik aniqmas bo’lib, unda bir oraliqli balkaga nisbatan eguvchi moment miqdori ancha kam bo’ladi. Ammo, ko’p oraliqli sharnirli balkalar yaxlit balkalarga nisbatan quyidagi afzalliklarga ega: 

1. Alohida oddiy balkalardan yasalganligi.

2. Zavodlarda ommaviy tayyorlash va mexanizmlar orqali montaj qilish mumkinligi.

3.Zo’riqishlarni statika muvozanat tenglamalari orqali aniqlash mumkinligi va tayanchlarning cho’kishiga bog’liq emasligi. 

Shu bilan bir qatorda ko’p oraliqli sharnirli balkalar yaxlit balkalarga nisbatan quyidagicha kamchiliklarga ega:

  1. Ko’p oraliqli sharnirli balkalar yaxlit balkalarga nisbatan mustahkamligi kam bo’ladi. 

2.Sharnirlar tayyorlash texnologiyasi birmuncha qiyin hisoblanadi. 

Ko’p oraliqli sharnirli balkalarni yaxlit balkalarga sharnirlar kiritish orqali hosil qilish mumkin. Bu holda sharnirlar soni quyidagi shartni qanoatlantirishi kerak:

SH= ST – 3,                                                   

bu erda, ST - tayanch sterjenlari soni. Shart ko’p oraliqli sharnirli statik aniq balkalar uchun zaruriy shart bo’lib, etarli bo’la olmaydi. Ular geometrik o’zgarmas va qo’zg’almas bo’lishi uchun sharnirlarni joylashtirishning quyidagi qoidalariga amal qilish kerak. 

Har bir oraliqda sharnirlar soni 2 tadan ortiq bo’lmasligi shart.

1. Agar bir oraliqda sharnirlar soni 2 ta bo’lsa, undan oldingi va keyingi oraliqlarda sharnir bo’lmasligi shart (7.1-rasm, a).

2. Agarda oraliqlarda 1 tadan sharnirlar qo’yilgan bo’lsa, u vaqtda balkaning bir oralig’i sharnirsiz bo’lishi shart (7.1-rasm, b).

Agar ko’p oraliqli balkada sharnirlar soni shartni qanoatlantirgan bo’lib, ularni joylashtirishda Yuqoridagi qoidaga amal qilinmagan bo’lsa, u holda uning bir qismi statik aniqmas, qolgan qismi esa geometrik o’zgaruvchan bo’lishi mumkin. Masalan, 7.2-rasmda tasvirlangan balkada sharnirlar soni SH = ST –3 = 6 - 3 = 3 ta bo’lib, (6.1) shart qanoatlanadi, ya’ni berilgan ko’p oraliqli sharnirli balka geometrik o’zgarmas bo’lishining zaruriy sharti bajariladi, ammo sharnirlarning joylashishi Yuqoridagi qoidaga mos kelmasligi sababli, balkaning ASH1, SH1VSH2, SH2SH3 elementlari geometrik o’zgaruvchandir, Chunki bu elementlar uzuq chiziqlar bilan tasvirlangandek erkin ko’chishga ega. Balkaning SDE qismi esa statik aniqmasdir. Shunday qilib, berilgan balkani statika tenglamalari yordamida hisoblab bo’lmaydi. 

Bir necha oddiy balkalarni o‘zaro sharnirlar yordamida biriktirishdan hosil qilingan geometrik o‘zgarmas statik aniq sistemalarga ko‘p oraliqli statik aniq balkalar deyiladi.

Ko‘p oraliqli statik aniq sharnirli balkalarni qo‘zg‘almas tashqi yuklar ta’siriga quyidagi tartibda hisoblanadi: 

1.  Ko‘p oraliqli statik aniq balkadagi sharnirlar soni yordamida tekshiriladi va ularning joylashishi kinematik tahlil qilinadi. 

2. Balka qismlarining o‘zaro bog‘lanishi, qavatlar tarhi tuzilib, asosiy, yordamchi, osma balkalar belgilab olinadi. 

3. Hisoblash, ya’ni tayanch reaksiyalarni aniqlash, eguvchi moment va ko‘ndalang kuch epyuralarini qurish osma balkadan boshlanadi. 

4. Asosiy va yordamchi balkalar uchun eguvchi moment va ko‘ndalang kuch epyuralarini chizishda unga qo‘yilgan tashqi yuklar qatorida, uning uchlariga tayangan osma balkalarning tayanch reaksiyalari teskari yo‘naltirib hisobga olinadi. 

5. Asosiy, yordamchi va osma balkalarning eguvchi moment va ko‘ndalang kuch epyuralari chizilgandan so‘ng ular bir koordinatalar sistemasiga keltirilib, ko‘p oraliqli balka uchun umumiy eguvchi moment va ko‘ndalang kuch epyuralari quriladi va tekshiriladi
Statik aniq tekis fermalar. Umumiy tushunchalar.

Ferma xaqida tushuncha. 

Sharnirlar vositasida bir-biri bilan tutashtirilgan to'g`ri chiziqli sterjenlardan tashkil topgan geometrik o'zgarmas konstruktsiya ferma deb ataladi.

Agar fermaning barcha sterjenlari bir tekislikda joylashgan bo'lsa, bunday ferma tekis ferma deyiladi. 

Ferma sterjenlarining uchlarini tutashtiruvchi nuqtalar (sharnirlar) ferma tugunlari deb ataladi.

Agar tayanch reaksiyalarni va ferma sterjenlaridagi zo‘riqishlarini, qattiq jism statikasining metodlari yordamida aniqlash mumkin bo‘lsa, bunday fermalar statik aniq fermalar deb ataladi.

Aks holda statik aniqmas fermalar deb ataladi. Fermani hisoblash usullarini        ko‘rayotgan paytimizda, ortiqcha sterjenga ega bo‘lmagan fermalarni statik aniq ekanligiga qanoat hosil qilamiz. Fermalarni hisoblashning bir nechta usullarini ko'ramiz. Hamma usullarda hisoblash: tayanch reaksiya kuchlarini aniqlashdan boshlanadi. Tayanch reaksiyalar butun fermani qattiq deb qarab muvozanat tenglamalaridan aniqlanadi

 Fermaga tashqi kuchlar faqat uning tugunlariga qo'yiladi. Fermaning xisoblashda tugunlardagi ishqalanishlar va sterjenlarning og`irliklari (tashqi yuklarga nisbatan) xisobga olinmaydi yoki sterjen og`irligini tugunlarga taqsimlanadi. Bunday xolda fermaning xar bir sterjen uchlariga qo'yilgan ikki kuch ta'sir etadi va muvozanat xolatda bu kuchlar sterjenlar bo'ylab yo'nalgan bo'ladi. Demak, ferma sterjenlari faqat cho'zilish yoki siqilishga qarshilik ko'rsatadi (sterjenlarga faqat cho'zuvchi yoki siquvchi kuchlar ta'sir etadi) deb xisoblasa bo'ladi. 

Ko’p oraliqli statik aniq balkalar uchun qavatlarora sxemalarini qurish.

Ko’p oraliqli sharnirli statik aniq balkalarni hisoblash uchun ularning elementlarining o’zaro bog’lanishi yoki qavatli tarhlari tuziladi. Buning uchun u asosiy va yordamchi balkalarga ajratiladi. 

Asosiy balka o’ziga va yordamchi balkalarga ta’sir qilayotgan yuklarni qabul  qilib, hammasini bevosita erga uzatadi. YOrdamchi balkalar esa, o’zlariga ta’sir qilayotgan yuklarni qisman erga yoki to’lig’icha asosiy balkaga yoki o’zidan pastdagi yordamchi balkaga uzatadi (7.3-rasm, b). Agarda yordamchi balka bevosita er bilan bog’langan bo’lmasa, unga osma balka deyiladi (7.3-rasm, a).

Ko’p oraliqli sharnirli statik aniq balkalarni hisoblash doimo osma yoki yordamchi balkadan, yordamchi balkalarning ham eng Yuqoridagisidan boshlanadi. 

Ko’p oraliqli sharnirli statik aniq balkalardagi ichki zo’riqishlarning o’zgarishi oddiy balkalar kabi bo’lib, bu bizga materiallar qarshiligi fanidan ma’lum. 

Ko‘p oraliqli balkalar uchun eguvchi moment va ko‘ndalang kuchlar epyuralarini chizish.
Ko’p oraliqli statik aniq sharnirli balkalarni qo’zg’almas tashqi yuklar ta’siriga quyidagi tartibda hisoblanadi:

Ko’p oraliqli statik aniq balkadagi sharnirlar soni (6.1) formula yordamida tekshiriladi va ularning joylashishi kinematik tahlil qilinadi.

Balka qismlarining o’zaro bog’lanishi, qavatlar tarhi tuzilib, asosiy, yordamchi, osma balkalar belgilab olinadi.

Hisoblash, ya’ni tayanch reaktsiyalarni aniqlash, eguvchi moment va ko’ndalang kuch epyuralarini qurish osma balkadan boshlanadi.

Asosiy va yordamchi balkalar uchun eguvchi moment va ko’ndalang kuch epyuralarini chizishda unga qo’yilgan tashqi yuklar qatorida, uning uchlariga tayangan osma balkalarning tayanch reaktsiyalari teskari yo’naltirib hisobga olinadi.

Asosiy, yordamchi va osma balkalarning eguvchi moment va ko’ndalang kuch epyuralari chizilgandan so’ng ular bir koordinatalar sistemasiga keltirilib, ko’p oraliqli balka uchun umumiy eguvchi moment va ko’ndalang kuch epyuralari quriladi va tekshiriladi.

Xulosa
Yuqorida keltirilgan sxemalardan sharnirlarni joylashtirish-ning quyidagi qoidasini olish mumkin.

1.  Har bir prolyotda 2 dan ko'p sharnir joylashtirish mumkin emas;

2.  2 ta sharnirli prolyot sharnirsiz prolyot bilan almashib keladi;

3.  Bitta prolyotdan tashqari har bir prolyotga bittadan sharnir qo'yish mumkin.

Ko'p prolyotli statik aniq balkalarni analitik usulda hisoblash.

Bunday balkalarda tashqi doimiy yuk ta'sirida hosil bo'ladigan eguvchi moment va ko'ndalang kuch epyuralarni qurishdan avval balka elementlarining o'zaro bog'lanish sxemasini chizib, asosiy va osma balkalar belgilab olinadi. Eguvchi moment va ko'ndalang kuch epyuralarini qurish osma balkalardan boshlanadi.

  Asosiy balkalar uchun eguvchi moment va ko'ndalang kuch epyuralarini chizishda unga ko'yilgan tashqi yuklar katorida, uning uchlariga tayangan osma balkalarning tayanch reaksiyalari ham hisobga olinadi. 

